
Ágrip 

 

Á undanförnum árum hefur byggð í Borgartúni tekið stakkaskiptum. Áður fyrr voru 

heildsalar og verksmiðjur þar sem nú hafa risið stórar glerbyggingar sem m.a. hýsa 

mikilvæg fjármálafyrirtæki. Í þessu verkefni verður fjallað um afmarkaðan reit í 

Borgartúninu. Farið verður yfir uppbyggingu og sögu reitsins og hver staða hans er í dag 

hvað varðar hönnun, notkun og útlit. Til þess er rýnt í skipulög af svæðinu og ýmsar 

greinar ásamt vettvangskönnunum.  Megin markmið verkefnisins er að samrýma þær 

lóðir sem eru innan afmarkaða reitsins. Til að skapa góða og skilvirka hönnun þarf að 

leggjast í ákveðna greiningavinnu. Að henni lokinni er sú þekking notuð við hönnun að  

bættu og samrýmdu umhverfi.  Niðurstaða verkefnisins er lögð fram í teikningu í lokin.  

1. Inngangur 

1.1. Tilurð verkefnisins 

 

Í Borgartúninu hafa risið mörg falleg hús á síðustu árum. Háhýsin hafa risið þar hvert af 

öðru  með úthugsuðum fagurfræðilegum smáatriðum og glampandi gluggum. Eitt virðist 

þó hafa gleymst við byggingu húsanna, sjálf götumyndin. Heildarmynd götunnar er veik 

og kemur það niður á höllunum sem þar hafa risið. Húsin eru reist á miðjum 

byggingarreit og standa því við bílastæði en ekki við götu. Inngangur í húsin verður þess 

vegna af bílastæðunum.  Í ljósi þess má draga þá ályktun að húsin hafi verið staðsett á 

lóðirnar með bílinn í huga en ekki mannfólkið.   Það hefði mátt koma í veg fyrir þetta 

með einföldum hætti, til að mynda með því að snúa byggingunum þannig að ný gata 

myndaðist  norðan við Borgartúnið. Þarna hefði verið kjörið tækifæri  til að reisa 

metnaðarfulla byggð á stuttum tíma. Alltaf má þó vera vitur eftirá og því er einmitt  mjög 

mikilvægt að huga að því hvernig ástandið er og hvað má gera til að bæta það.  

 

1.2 Markmið 

 

Markmið verkefnisins er að sýna hvernig staða afmarkaðs reits í Borgartúninu er í dag og 

hvort og hvernig þurfi eða megi bæta og samræma umhverfi svæðisins. Niðurstaðan er 

lögð fram í hönnunartillögu að svæðinu með bættu og samrýmdu umhverfi og auknu  

tilliti til manneskjunnar.  

 

1.3 Fyrri rannsóknir og sambærileg verkefni 

 

Því miður hefur lítið verið skrifað um gæði  hönnunar og gildi hennar fyrir vellíðan 

almennings. Sigríður Kristjánsdóttir (2007) greinir og gerir grein fyrir jaðarbeltum 

Reykjavíkurborgar. Þar kemur fram að Borgartúnið byggðist upp á jaðarbelti.   Dýrleif  

Pálsdóttir skrifaði um Borgartún 17 – 39 í B.Sc. ritgerð sinni sem bar titilinn Greining 

svæðis út frá hugmyndafræði og stefnum í skipulagsmálum ( 2007). Þær greiningar sem 

Dýrleif gerir eru af öðrum toga en  fjallað er um í þessu verkefni.  Í skýrslu Urban Task 

Force (1999) sem nefnist Towards  Urban  Renaissance er mikil áhersla lögð á afbragðs 

hönnun og gildi hennar í mótun hins byggða umhverfis. Sigríður Kristjánsdóttir skrifaði 

grein í AVS sem er byggð á Towards Urban Renaissance sem ber heitið Nýr 

„Renaissance“ borga (2005). Þar er litið til þess að reyna að samræma umhverfi og 

snertir það einmitt markmið þessa verkefnis.  

 

1.4 Efnistök. 

 

Í 2.kafla ritgerðarinnar er fjallað um hvernig verkefnið er unnið Og  til hvaða svæðis 

verkefnið nær. Í þriðja kafla er athugunarsvæðið kynnt og sagt frá sögu svæðisins. Einnig 

er farið yfir stöðu reitsins hvað varðar hönnun í dag. Í fjórða kafla er fjallað um 

greiningar sem gerðar voru á svæðinu. Í fimmta kafla er hönnunarhugmynd sett fram. Í 

sjötta kafla eru umræður og ályktanir. 

 
 

2. Gögn og aðferðir 

2.1 Vinnuferill 

 

Til að hægt sé að gera skilvirka og góða hönnun þarf að gera greiningar á svæðinu. 

Einnig er mikilvægt að þekkja forsögu svæðisins og hvernig og af hverju svæðið byggðist 

upp á þennan hátt. Núverandi staða reitsins er skoðuð út frá vettvangsferðum og 

loftmyndum. Fyrst fer fram greiningarvinna á svæðinu og að henni lokinni er sú þekking 

notuð við hönnun að  bættu og samrýmdu umhverfi. Þær greiningar sem gerðar voru eru, 

svæðisgreining, gangandi umferð, akstursleiðir og greining á vindi.  

2.2 Gögn og Aðferðir.  

 
Í fyrstu var afmörkunarsvæðið ákveðið. Mynd af Borgarvefsjá var notuð til að staðsetja 

svæðið og afmarka reitinn   eftir lóðamörkum. Þessar ákveðnu lóðir voru valdar með 

tilliti til lóðamarkanna. Einnig voru möguleikar á að samrýma þessar lóðir taldir góðir. 

 

Saga svæðisins er síðan skoðuð m.t.t. uppbyggingar á svæðinu og hvað hönnun varðar. 

Rýnt er  í deiliskipulög af svæðinu, aðalskipulag Reykjavíkur og grein eftir Sigríði 

Kristjánsdóttur um jaðarbelti úr Borgarbrotum. Heimildir um hvenær húsin eru reist eru 

fengnar frá Fasteignamati ríkisins.  

Núverandi staða svæðisins hvað varðar hönnun er metin út frá vettvangsferðum og 

loftmyndum.  

 

Með söguna í huga eru gerðar greiningar á svæðinu. Þær greiningar eru, vindur, gangandi 

umferð, akandi umferð og svæðisgreining Kevin Lynch. Loftmyndir af Google earth og 

frá Landupplýsingakerfi Reykjavíkur eru notaðar við greiningar og teikningar  

 

 
Befestelser eftir Dam og Holgersen eru notaðar til að fá  rétt hlutföll og stærðir á 
bílastæðum.  
 
Með alla ofangreinda þætti í huga er tillaga að hönnun sett fram bæði á teikningu og 
líkani.  
 
Greiningar og teikningar eru unnar í Microstation. 
 
Til að auðvelda lestur ritgerðar eru myndir í ritgerðinni sjálfri merktar með I, II, III... en 
myndir á þeim myndum merktar með 1,2,3...  

3. Athugunarsvæði  

3.1 Mörk athugunarsvæðisins 

 

Svæðið afmarkast af byggingareit sem á eru hús nr. 23, 25, 27, 29 og 31. Afmörkunin sést 

á mynd í kafla 3.2. Þessi afmörkun er valin vegna legu lóðanna. Mörk lóðanna eru skýr 

og góður möguleiki á að samrýma hönnun þessara lóða.  

 

3.2. Lega athugunarsvæðisins  

 

Svæðið er í austurhluta Borgartúnsins. Borgartúnið liggur samsíða Sæbrautinni, sunnan 

við hana.  

 

 

 

 

 

 

 
 
 

 

 

Mynd I. Sýnir staðsetningu athugunarsvæðis ( Borgarvefsjá, 2008) 

3.3 Saga svæðisins. 

 

Afmarkaði reiturinn var að  hluta til á jörð sem tilheyrði Rauðará en til eru heimildir allt 

frá 1395 en þá varð hún eign Viðeyjarklausturs. Árið 1835 var jörðin lögð undir 

lögsagnarumdæmi Reykjavíkur og síðar seld bæjarstjórn Reykjavíkur 1886. Mikill 

búskapur var á jörð Rauðarár allt til ársins 1930 (Helga Bragadóttir, 1993). 

 

Á loftmyndakorti frá 1951 má sjá 3 byggingar, Höfða, reisnuhús Reykjavíkurborgar 

byggt árið 1909, Höfðavík, Borgartúni 19 byggt árið 1936 og Defensor, Borgartúni 25-

27. Á myndinni sést einnig hve miklar landfyllingar hafa verið gerðar norðan af svæðinu. 

(Helga Bragadóttir, 1993) 

 

Eftir seinni heimstyrjöldina varð mikill húsnæðishörgull í borginni og 

bráðabirgðahúsnæði sunnan við Höfða reist, Höfðaborg (Helga Bragadóttir, 1993). 

 

Þar sem hús nr. 27 stendur í dag stóð vélsmiðjuskemma sem var nr. 25-27. Hún stóð þar 

samkvæmt ótímasettu bráðabirgðaleyfi og lagt var til að hún yrði fjarlægð, sem hún var 

síðar (Helga Bragadóttir, 1993). 

 

Í umsögn frá Árbæjarsafni um vélsmiðjuskemmuna sem var nr. 25-27 í Borgartúninu og 

bar nafnið Defensor segir að húsið hafi verið byggt 1914. Fiskveiðahlutafélagið Defensor 

byggði það sem fiskþurrkunarhús, fiskgeymsluhús og fiskþvottahús úr steinsteypu. Árið 

1953 eignaðist byggingafélagið Brú húsið og byggði 3 hæðir ofan á geymsluna (Helga 

Bragadóttir, 1993). 

 

3.4 Götumyndin 
 
Í Borgartúninu gætir margra tímabila. Gatan byrjar í vestri sem hefðbundin borgargata 

þar sem húsin standa við götu, mynd 1 á mynd II. Þegar austar dregur er komið að 

Höfðatúni þar sem nú er að rísa 19 hæða turn og gríðar stór glerbygging sem stingur í stúf 

við lágreista byggð í Túnunum, mynd 2-3 á mynd II. Þar, nokkurn veginn  á móti, er 

Höfði tignarlegur með sínu græna svæði, mynd 4 á mynd II. Austan við hann tekur við 

nýjasti hluti Borgartúnsins, myndir 5-8 á mynd II. Við götuna eru eldri hús en á lóðum 

fyrir aftan  þau hafa nútíma glerhallir risið.  

3.5 Húsin á reitnum. 
 
Fyrst byggjast hús nr. 23, 29 og 31. Hús nr. 23 byggist árið 1970 og er á lóð sem flokkast 

undir iðnaðar- og athafnalóð. Hús nr. 29 byggist árið 1973 og er flokkuð sem þjónustu- 

og viðskiptalóð. Hús nr. 31 byggist árið 1985 og er iðnaðar- og viðskipatlóð. Hús nr. 25 

byggist árið 2005 og er á iðnaðar- og athafnalóð. Hús nr. 27 byggist árið 2003 og er á 

iðnaðar- og athafnalóð. (Fasteignamat ríkisins, 2008) 

 

3.6 Aðalskipulag Reykjavíkur 2001-2024. 
 
Í aðalskipulagi Reykjavíkur (mynd III) er svæðið skilgreint sem miðsvæði. Á 

uppdrættinum heitir svæðið M5. Skv. aðalskipulaginu er fyrst og fremst fjármála-, 

hátækni- og þekkingarfyrirtæki, rannsóknarstarfsemi, hótel og þjónusta tengd þessari 

starfsemi  á M5 svæðunum.  Þessi svæði eru í Vatnsmýri, Borgartúni og Keldum. Ekki er 

heimilt að reka matvöruverslanir á þessum svæðum nema það sé tekið sérstaklega fram á 

deiliskipulagi að heimild sé fyrir því.  (Aðalskipulag Reykjavíkur 2002/2007) 

 

Mynd III. Aðalskipulag Reykjavíkur 2001-2024, rauði hringurinn sýnir Borgartúnið. Guli 

liturinn merkir miðsvæði. (Skipulagssjá, 2008) 

Í aðalskipulaginu er hluti af markmiðum að stuðla að öflugu atvinnulífi m.a. með því að 

skapa rými fyrir starfsemi í þekkingar-, tækni- og viðskiptageiranum. Þar kemur fram að 

fjármál og skyld starfsemi verði í Borgartúni ásamt almennu skrifstofuhúsnæði. 

(Aðalskipulag Reykjavíkur 2002/2007) 

 

3.7 Deiliskipulag frá 93, 05, 06 
 

Gildandi deiliskipulag var samþykkt 1993 (Mynd IV).  Það er talsvert frábrugðnara en 

núverandi skipulag. 

“Meginmarkmið gildandi skipulags er: 

 Að styrkja götumyndir og umgjörð svæðis með nýbyggingum, landmótun og 

gróðri og ná fram heildaryfirbragði. 

 Að setja fram raunhæfa uppbyggingarmöguleika miðað við starfsemi á svæðinu 

og umhverfi. 

 Að fegra og bæta sjálft umhverfið.”  (Helga Bragadóttir, 1993). 

 

Í deiliskipulaginu er lagt til að 3ja hæða hús séu gegnumgangandi í Borgartúninu og eigi 

það að  styrkja götumyndina. Þar sem því verður ekki við komið verði plantað trjám sem 

mynda ákveðinn vegg. Á mörkum borgarlands og norðurhluta lóða við Sæbraut verði 

komið fyrir 2-3 metra hárri jarðvegsmön. Í sumum tilvikum stæði hún ein og sér, í öðrum 

yrði stoðmúr að sunnanverðu í þriðja lagi er um nokkurs konar “varnarvegg” að ræða, en 

út úr honum gætu “vaxið” byggingar í suður, allt að 16m djúpar og 10-30 m breiðar 

einingar sem gætu byggst í áföngum. Hæsti punktur þeirra væri + 11,00. Þessar 

byggingar gætu nýst á ýmsan hátt, t.d. einnig sem yfirbyggð geymslusvæði. Samræma 

þarf hönnun og gerð mananna að framkvæmd gatnaheildar (Helga Bragadóttir, 1993). 

 

Fram kemur í gildandi deiliskipulagi að mikilvægt sé að lóðarhafar nýti sér þau tækifæri 

sem gefast til að koma fyrir gróðri á lóðum sínum. Ljóst þótti að ekki þyrfti að koma til 

mikilla stórframkvæmda til að prýða umhverfi með gróðri og mikilvægt að samstaða 

næðist milli fyrirtækja um að umhverfi og mannvirki í heild yrðu falleg (Helga 

Bragadóttir, 1993). 

Það sem vekur athygli við yfirferð gildandi deiliskipulags er að mikið er lagt upp úr að 

samræmi sé milli lóða. Einnig er gert ráð fyrir miklu mannvirki sem á að skýla svæðinu 

frá Sæbrautinni og þar með norðanáttinni að einhverju leyti. Eins og staðan er í dag er 

ekki hægt að sjá að þessu hafi verið framfylgt.  

 

Margar breytingar hafa verið gerðar á þessu skipulagi. Einu breytingarnar sem voru 

aðgengilegar til skoðunar eru frá árunum 2005 og 2006. (Mynd V og VI) 

Árið 2005 voru samþykktar breytingar á  deiliskipulagi fyrir byggingar nr. 27.  Hús nr. 27 

er nr. 31 á deiliskipulagi. Gert er ráð fyrir göngustíg innan svæðisins sem sést á 

uppdrættinum. Samþykkt hefur verið deiliskipulag sem varðar breytingu á fremri húsum. 

Þau verða jafn há, hækkuð um hálfa hæð og verða eins í útliti. Þau verða hönnuð í sama 

stíl og hús nr. 25 og 27. Hús númer 29 hefur nú þegar tekið þessum breytingum. 

Deiliskipulögin hér að neðan varða aðallega fremri húsin á reitnum.  

 

Á þessum breytingum er lítið farið eftir deiliskipulaginu frá 1993 hvað varðar 

samrýmingu og fagurfræði. Breytingarnar ná til bygginganna og bílastæða.   

3.8 Jaðarbelti 
 
 
Hugtakið jaðarbelti kemur fyrst fram í rannsókn þýska landfræðingsins Herbert Louis 

(1936) frá  Berlín. Herbert notaði það til að lýsa því hvernig borgarmúrar og síðar útlínur 

borgarmúranna hindruðu vöxt borgarinnar (Sigríður Kristjánsdóttir, 2003).  

Landfræðingurinn M.R.G. Conzen (1960) tók hugtakið jaðarbelti upp og blés í það nýju 

lífi. Hann var frumkvöðull í rannsóknum á formfræði borga í Bretlandi (Sigríður 

Kristjánsdóttir, 2003). Conzen skilgreinir jaðarbelti sem ,,beltislöguð svæði sem eiga 

rætur sínar að rekja til tímabundinnar kyrrstöðu eða mjög hægrar framsóknar útjaðars 

borgarinnar og einkennist af blandaðri landnotkun sem leitar eftir jaðarstaðsetningu “ 

(Conzen, 1969, bls. 125). Eitt af einkennum jaðarbelta er að landnotkunin er misleit: þar 

sjást stórar byggingar á óreglulegum lóðum, með lítinn þéttleika, sem sker sig úr þéttofnu 

borgarmynstrinu (Sigríður Kristjánsdóttir 2003). Vegna mikils þrýstings hagrænna, 

félagslegar og tæknilegra breytinga í borg, myndbreytast jaðarbelti eftir því sem beltið 

verður meira miðsvæðis.  

 

Borgartúnið byggist upp á svokölluðu jaðarbelti (Sigríður Kristjánsdóttir, 2007). 

Strandlengjuna í heild sinni má greina sem jaðarbelti þar sem iðnaður og höfn hafði sína 

starfsemi. Ákveðin myndbreyting hefur átt sér stað upp á síðkastið. Fjármálafyrirtæki 

hafa byggt upp starfsemi sína í Borgartúninu og er svæðið orðið eins konar 

fjármálahverfi.  

 

Á reitnum, sem er til skoðunar er, má  m.a. finna  skiltagerð, bakarí, 

fjármálaráðgjafafyrirtæki, fjárfestingabanka og tryggingarfélag. Það má því segja að það 

sé blönduð landnotkun á þessum reit.  

 

3.9 Staða reitsins í dag. 
 
Reiturinn er sundurslitinn og lítið sem ekkert samræmi milli lóða ef frá er talið malbikið 

(mynd X). Húsin eru staðsett þannig að erfitt er að aðlaga umhverfið manninum. 

Norðanáttin kemur beint inn af hafinu, óvarin. Sú hönnun sem fyrir er á svæðinu er í svo 

smáum skala að hún týnist í flæminu. Reiturinn er að mestu malbikaður og steyptur með 

örlítilli  hellulögn hér og þar . Markmið hönnunar eins og hún er í dag er að koma sem 

flestum bílum fyrir á svæðinu. Þar sem lítill gróður er á svæðinu og  nær eingöngu 

malbik, skipta árstíðir litlu máli.  

 

Við hús nr. 25 er hleðsla meðfram norðurhlið svæðisins. Steinarnir/hellurnar sem eru í 

hleðslunni minna á klæðningu hússins. Staðsetning hússins er beint á reitinn eins og sést 

af loftmynd. Inngangur hússins er á suðurhlið. Runnabeð eru við enda bílastæðanna og 

meðfram lóðinni. Með þessu hefur verið reynt að færa örlítinn hlýleika í hönnunina. 

Hellulögn  er meðfram húsinu og hún færð út á götuna með hækkun fyrir framan inngang 

hússins. (Mynd IX) 

 

Ef litið er á staðsetningu húss nr. 27 má sjá að reynt hefur verið að snúa því þannig að 

inngangur sem er á vesturhlið hússins snúi örlítið undan norðvestanáttinni. Samkvæmt 

lögmáli um vind og þrýsting, myndast meiri þrýstingur á vindi á milli húsa sem mynda 

einskonar göng. (Fortin, 2006). Í Borgartúninu á þetta við og er inngangur húss 27 á 

vesturhlið sem snýr þá inn í göngin. Hönnun við lóð húss nr. 27 er samsett úr hellulögn 

og steinabeðum. Þarna hefur líklegast verið litið til þess að sem minnst viðhald þyrfti. 

Þetta er dæmi um lóð sem hefur litið vel út á teikningu en verður í reynd  afar kalt og ekki 

gert ráð fyrir að fólk staldri þar lengi við. (Mynd VII og VIII) 

 

Hús nr. 23, 29 og 31 standa við Borgartúnið. Fyrir framan þau eru bílastæði í einfaldri röð 

sem liggja samhliða götunni. Á baklóð húsanna eru einnig bílastæði. Ekkert flæði er á 

milli lóða framan  og bakvið hús á reitnum. Það er talsverður hæðamunur frá götunni að 

húsum nr.27 og nr. 25. Við hús nr. 31 er steyptur veggur meðfram allri lóðinni sem hefur 

átt að draga úr hæðamismun innan lóðarinnar. (Mynd VII) 

 

Ein og sér gætu hús og lóð staðið saman. Hönnuðir virðast ekki hafa horft á 

heildarmyndina og hugsað fyrir samræmi í umhverfinu eins og lagt var til í gildandi 

deiliskipulagi. 

Á næstu síðum eru lóðirnar sýndar í myndum. 



15 
 

 

 

 

 

  

 

 

 

 

 

 

 

 

 

 

 

 

 

 

 

 

 

 

 

 

 

 

 



16 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



17 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



18 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



19 
 

4.Greiningar 

Skilvirk og góð hönnun krefst mikils undirbúnings, það þarf að leggjast í ákveðna 

greiningarvinnu. Við athuganir á svæðinu var ljóst að gera þyrfti fjórar greiningar á 

svæðinu. Þær greiningar eru vindur, gangandi umferð, akandi umferð og svæðisgreining 

Kevin Lynch. Þessar greiningar eru unnar út frá vettvangskönnunum og loftmyndum.  

 

4.1 Vindur 
 
Mikilvægt er að gera sér grein fyrir veðurfarslegum aðstæðum á svæðinu. Við 

vettvangsskoðanir kom í ljós að stærsti veðurfarslegi þátturinn sem þyrfti að taka tillit til 

væri norðaustanáttin.   

 

Nú á dögum er vinsælt að byggja háhýsi. Ef litið er til veðuraðstæðna á landinu má velta 

því fyrir sér hvort  við byggingu háhýsa sé tekið fullt  tillit til vellíðan íbúa og þess fólks 

sem sækir þjónustu eða vinnur í slíkum byggingum. Vindhraði vex ört með hæð og því 

getur orðið mjög vindasamt á efri hæðum húsanna. Sterkir vindar myndast einnig á milli 

húsanna og geta jafnvel feykt bílum um koll. Mismunandi há kassahús eru ríkjandi í 

byggingalist nútímans. Þetta form er mjög óhagkvæmt ef brjóta þarf vind eða sveigja 

hann af leið. Óreglulegir og óútreiknanlegir vindsveipir geta skapað hættu í umhverfi 

þessara bygginga. (Magnús Jónsson, 2007) 

 

Þessi greining er sýnd á loftmynd á mynd XI.  

4.2 Gangandi umferð 
 
Við greiningu á nýtingarþætti  svæðisins er mikilvægt að skoða hvert gangandi umferð  

liggur. Þar sem notkun svæðisins  í heild er lögð undir bílastæði er lítið um gönguleiðir. 

Það má því ætla að helstu gönguleiðir séu til þjónustu á svæðunum s.s. í kaffihús, 

matvörubúð og bakarí. Þessa greiningu má sjá á mynd XII.  

4.3 Akandi umferð 
 
Mikilvægt er að hafa yfirsýn yfir hvernig umferð er stýrt á svæðinu. Það eru fjórar 

aðkomur að svæðinu. Hægt er að keyra á milli flestra lóðanna að undanskyldri lóð við 

hús nr. 29. Þessa greiningu má sjá á mynd XIII.  

4.4 Svæðisgreining Kevin Lynch 
 
Svæðisgreining Kevin Lynch auðveldar hönnuðum að átta sig á staðháttum. Í 

greiningunni er merkt hvar helstu kennileiti (e.landmarks) svæðisins eru,  helstu línur 

(e.paths)  eins og þar sem  gangstígar eru eða vegir. Einnig er skoðað hvar mót (e.nodes) 

myndast á svæðinu,  t.d.  þar sem fólk hittist og vegir mætast. Veggir (e.edges) myndast í 

borgarlandslagi þar sem flæðið er hindrað og þar sem myndast ákveðin mörk, til þess er 

einnig tekið tillit  í svæðisgreiningunni. Einsleit svæði (e.districts) mynda ákveðna heild 

og eru þessi svæði einnig merkt inn. (Kevin Lynch, 1960) 

Þessa greiningu er að finna á mynd XIV.  

4.5 Samantekt á greiningum. 
 
Ef  litið er til greininganna má sjá til hvaða þátta hönnunin þarf að taka tillit. Hvað varðar 

vindinn er mikilvægt og augljóst að huga þarf að auknu skjóli fyrir gangandi fólk á 

svæðinu. Bæta þarf gangstígakerfi og tengingar. Að lokum má sjá að það þarf að 

samrýma lóðirnar betur til að heild myndist og það umhverfi sem fólk getur unað sér í. 

 
 

5. Hönnunarhugmynd 

5.1 Forsendur 

 
Mynd XIV.  Svæðið eins og það er í dag, gulu línurnar eru hæðalínur. (Lukr, 2008) 

 

Svæðið er á heildina litið eitt stórt bílastæði. Við hús nr. 23 eru 60 bílastæði, við hús nr. 

25 eru 132 bílastæði ásamt tveimur stæðum fyrir hreyfihamlaða. Við hús nr. 27 eru 126 

stæði ásamt einu stæði hreyfihamlaðra. Við hús nr. 29 eru 61 stæði og við hús nr. 31 eru 

70 stæði.  Heildarfjöldi stæða er þá 419 bílastæði ásamt 3 stæðum hreyfihamlaðra.  

 

Í gildandi deiliskipulagi er kveðið á um að ef nýtingarhlutfall er upp að 0,7 á reitnum 

skuli vera eitt bílastæði fyrir hverja 50 fm. húsnæðis en ef nýtingin fer yfir 0,7 skuli vera 

eitt bílastæði fyrir hverja 35 fm. Þá er flatarmál bílakjallara undanskilið. Það kemur 

einnig fram í deiliskipulagi að fyrirkomulag bílastæða sé ekki bindandi.  

 

5.2 Markmið hönnunar 
 
Takmark hönnunarinnar er að samrýma svæðin og mynda heild. Hafa ber í huga að fólkið 

sem situr inni á skrifstofunum daglangt horfir niður á svæðið. Mikilvægt er að áhorfandi 

svæðisins  geti notið þess úr lofti líka.  Þar sem svæðið er manngert og í stórum skala er 

þörf á að ýkja hönnunina svo hún fái notið sín til fulls. Það er gert með litum og 

stærðarhlutföllum. Svæðið er mjög grátt í dag og þykir þörf á að lífga upp á umhverfið. 

Til að gangandi vegfarendur getið notið svæðisins er þörfin á að skýla þeim frá 

norðaustanáttinni og mesta umferðarhávaðanum augljós.  

 

 

5.3 Hugmyndin 
 
Til að svæðið virki sem heild eru ákveðnir hönnunarþættir látnir  flæða yfir allan reitinn. 

Þessir þættir eru steyptir og í sterkum litum. Litirnir sem notast er við eru gulur, rauður, 

grænn og blár. Græni liturinn á að minna á grænar tengingar innan svæðisins með von um 

aukinn gróður . Guli liturinn afmarkar aðal akstursleiðina, akið varlega. Rauði liturinn 

minnir á rauðan dregil úr húsunum, rauði þráðurinn á svæðinu og er gangstígur. Blái 

liturinn eru gluggarnir í húsunum þar sem himinn og haf speglast. 

5.4 Hönnun og teikningar 

Bílastæði 

 

Mynd XXVI (©Britta, 2008). Sýnir legu bílastæða. 

 

Bílastæðin eru endurteiknuð og snúa nú eins við húsin og eru u.þ.b. jafn mörg og þau 

voru (mynd XXVI).  Þau eru 2,5 m á breidd og 5 m á lengd. (Dam og Holgersen, 2002). 

 

 

Mynd XXVII. (©Britta, 2008). Sýnir bílastæði á líkani. 

Grænn

 

Mynd XV (©Britta, 2008). Sýnir flæði grænu mjúku línanna um svæðið. 

 

Eins og sést hefur á myndum og  á loftmynd hér að ofan, er svæðið mjög grátt. Erfitt er 

að koma gróðri fyrir á þessu svæði þar sem nær allur flöturinn fer undir bílastæði. 

Hugmynd mín er því að setja inn 1m breiðar grænar mjúkar línur á svæðið sem yrðu úr 

grænni litaðri steypu sem myndu þá flæða um svæðið og þannig tengja rýmin saman. 

Línurnar vega upp á móti geometrísku  byggingunum og bílastæðunum. 

 

 

 

 

 

 

 

Mynd XVI (©Britta, 2008). Sýnir heildarmynd með grænu línunum í líkani. 

Rauður

 

Mynd  XVII (©Britta, 2008). Sýnir rauðu gangstígana og hvernig þeir liggja suður að 

Borgartúninu. 

 

Göngustígar yrðu sem rauðir dreglar úr aftari húsum sem leiðir fólk upp á gangstéttina 

við Borgartúnið (Mynd XVII – XIX). Stígarnir eru 2m á breidd og úr rauðri steypu.  

Meðfram stígunum yrði plantað trjám sem eru upplýst. Ekki þótti þörf að mynda sérstakt 

gangstígakerfi innan svæðisins þar sem notkun þess bíður ekki upp á það.  

 

 

 

 

 

 

 

Myndir XVIII og XIX (©Britta, 2008). Sýna göngustígana í líkani. Meðfram 

göngustígum eru upplýst tré. 

Gulur

 

Mynd XX (©Britta, 2008). Sýnir akstursleiðir að og frá svæðinu. 

 

Aðal akstursleiðin í gegnum svæðið er merkt með 50cm breiðum gulum línum úr steypu. 

Þar sem helstu gatnamót bíla eru á svæðinu er lítið gult hringtorg (Mynd XX). Inn og 

útakstursleiðum hefur verið fækkað úr fjórum í þrjár.  

 

 

 

 

 

 

 

 

 

 

Mynd XXI (©Britta, 2008). Sýnir akstursleiðina á líkani. 

Blár 

Mynd XXII (©Britta, 2008). Sýnir blátt gluggamunstur í hellulögn. 

 

Til að minna á fagurfræðilegu smáatriðin í húsunum eru munstur glugganna notuð í 

hellulagnir (mynd XXII). Hellurnar eru bláar.  Þessar hellulagnir eru þar sem grænu 

línurnar koma saman. Það sést betur á mynd XXIII 

    

 

 

 

 

 

 

 

 

 

Mynd XXIII (©Britta, 2008). Sýnir hvernig bláa gluggamunstrið er staðsett þar sem 

grænu línurnar koma saman. 

Gróður 

 

Mynd XXIV (©Britta, 2008). Sýnir tré og manir á svæðinu. 

 

Til að skýla fyrir norðanáttinni eru mis háar manir sem eru allt frá 1m upp í 2m háar 

(mynd XXV). Þær eru í bogadregnum línum og inni í bogunum eru upplýst tré líkt og við 

göngustígana.  

 

Mynd XXV (©Britta, 2008). Sýnir grasmanir og tré á líkani. 

6. Umræður og ályktanir.  

Það sem kom mest á óvart við gerð þessa verkefnis var hversu frábrugðið skipulagið í dag 

er  því skipulagi sem  gert var ráð fyrir, þ.e. skv. deiliskipulaginu frá 1993. Við 

vettvangskannanir var nær ómögulegt að ganga um svæðið. Það var bæði vegna 

skipulagsins og veðurs. Bílum er lagt  ákaflega þétt  á öllu svæðinu og í samtali við fólk 

sem vinnur í húsunum kom fram að  aldrei væri nóg af bílastæðum. Þetta hefði mátt 

fyrirbyggja með því að fylgja deiliskipulaginu frá 1993 hvað varðar samræmingu og 

fagurfræði. Þær hugmyndir sem koma fram í deiliskipulaginu frá 1993 samræmast að 

hluta til þeim kenningum sem lagðar eru fram í  skýrslu Urban Task Force (1999) sem 

nefnist Towards  Urban  Renaissance. Þar er lögð mikil áhersla á afbragðs hönnun og 

gildi hennar í mótun hins byggða umhverfis 

 

Við gerð hönnunarinnar þótti mér einna mikilvægast að fólkið sem vinnur í húsunum hafi 

eitthvað skemmtilegt fyrir augunum í amstri dagsins. Starfsemin á efri hæðum húsanna er 

þess eðlis að fólk situr við tölvur, í drögtum og jakkafötum, allan daginn og er eflaust 

mikil streita sem fylgir slíku starfi. Græni liturinn sem flæðir í gegnum allt svæðið hefur 

róandi áhrif á fólk. Rauði dregillinn sem liggur úr húsunum gerir gangandi vegfarendum 

hærra undir höfði en akandi umferð. Bláu hellurnar sem mynda munstur glugga húsanna 

minna á lit hafsins sem speglast í gluggum efri hæða húsanna.  

 

Á heildina litið gekk verkefnið vel fyrir sig. Örlitlir  hnökrar urðu um tíma á gagnaöflun 

en það tókst að ráða fram úr því með góðra manna aðstoð.  

Viðauki 
 
Viðauki A; Teikning af hönnun í mkv. 1:500.  
 

 

 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

Viðauki A 
 
 
 



  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 

Vindur: 

Gangandi vegfarendur verða mikið varir við vind á svæðinu. Af vetfangskönnunum og af gróðri  

á svæðinu má sjá og áætla að norðaustanáttin sé hvað vindasömust. Hún kemur óvarin inn af hafinu.  

Á mynd hér að ofan má sjá hvernig áætlaður vindur kemur inn að byggð.  Á efri myndinni hér til hægri 

má ímynda sér hvernig kaldur norðan gaddurinn drífur að landi inn á svæðið. Á neðri myndinni má sjá 

hvernig norðaustan áttin hefur nauðbeygt trén til að leita í suður átt eða til hægri á myndinni. 

Gangandi umferð: 

Af könnunarleiðöngrum að dæma má áætla að ekki sé mikil gangandi umferð um svæðið. 

Það má þó ætla að einhver umferð sé til og frá þjónustu á svæðinu. Á kortinu hér að ofan  

má sjá áætlaðar gönguleiðir og gönguleið sem á að vera skv. gildandi deiliskipulagi.  

Sá gangstígur hefði farið meðfram akstursleiðum inn á svæðinu. Athyglisvert er að engin  

tenging er af svæðinu yfir Sæbrautina á grænasvæðið sem heftar þar með útivistarmöguleika 

fólks í húsunum.  Hér til hægri má sjá dæmi um gönguleiðir. Á mynd 1 sést manneskja ganga  

niður innkeyrslu inn á svæðið. Á mynd 2 sést hvernig er búið að leggja í veg fyrir gangandi  

umferð við Borgartúnið. Á mynd 3 sést gangstétt sem er meðfram Borgartúninu. 

Akandi umferð: 

Það er mikil umferð á svæðinu enda fólksfjöldi mikill. Hægt er að keyra inn á svæðið á fjórum stöðum. 

Hægt er að keyra á milli lóðanna að því gefnu að ekki sé búið að leggja fyrir akstursleiðina.  

Á myndinni hér að ofan eru helstu vegir inná og innan svæðisins sýndir. Hér til hægri má sjá myndir 

sem sýna innkeyrslur á svæðið. Númerin segja til um hvar hver mynd er.  

Mynd IV ( ©Britta, 2008. Yfirlitsmynd Lukr) 

Mörk: 

 
 
 
 
 
 
 
 
 
 

 

 

 

 

Línur: 

 

 

 

 

 

 

Kevin Lynch 

Með svæðisgreiningu Kevin Lynch er hægt að gera sér grein fyrir línum í landslaginu eins og vegum, 

kennileitum, mótum, þar sem fólk eða umferð mætist, veggi þar sem borgarlandslagið myndar veggi og 

svæði þar sem einsleit svæði virka sem ein heild. Á myndinni hér að ofan er slík greining. 

Hér til hliðar má sjá dæmi um mörk og línur á svæðinu í myndum.   

Mynd V ( ©Britta, 2008. Yfirlitsmynd Lukr) 

Staða svæðisins hvað varðar hönnun í myndum: 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

1 2 

Á mynd 1 sést manneskja ganga niður 
eina af innkeyrslum á svæðið en enginn 
göngustígur er um svæðið.  
 
Á mynd 2. sjást fremri hús svæðisins. Þá 
sést hvernig búið er að breyta húsi nr. 30 
sem er fyrir miðju myndarinnar.  
 
Á mynd 3 sést veggur sem umkringir lóð 
við hús nr. 23. sem á að minnka hæða 
mismun á lóðinni.   

 Myndir 4, 5, og 6  eru af lóð við hús nr. 
27.  
 
Á mynd 4 sést hellulögn upp við húsið og 
steinabeð.  
 
Á mynd nr. 5 sjást steinabeð sem eru við 
enda bílastæða langsum.  
 
Á mynd 6 sést innkeyrsla í bílakjallara 
sem tilheyrir húsinu og gámahús. 

Mynd VII ( ©Britta, 2008. Yfirlitsmynd Lukr) 

Á mynd nr. 7, 8 og 9 má sjá myndir af 
lóð við hús nr. 25.  
 
Á mynd nr. 7 sjást beð sem eru við enda 
bílastæða langsum. Í þau hefur verið 
plantað runnum.  
 
Á mynd nr. 8 má sjá hvernig hellulögn 
upp við húsið heldur áfram út á götu út 
frá inngangi hússins. 
 
Á mynd nr. 9 er innkeyrsla í bílakjallara 
sem tilheyrir húsinu.  

Á mynd nr. 10 og 11 má sjá skiptingu 
lóðanna í beðunum. Á þessum myndum 
sést glögglega að ekkert samræmi er í 
lóðahönnuninni. Þarna má sjá 
skiptinguna í beðinu,  grasinu,  kantinum 
og malbikinu.  
 
Á mynd nr. 12 má sjá skiptingu lóðanna 
nr. 27 og 33. Þarna er meira samræmi þar 
sem báðar lóðir hafa steina sem 
útgangspunkt í hönnun sinni. 

